
Die Herberg voorloop in 2007 

Tot nou was daar slegs een 
profetes wat daagliks boodskappe 
vir die Boerevolk gebring het, maar 
aan die einde van hierdie jaar het 
wonderlike openbaringe begin kom 
van ander Dogters van Sion in Suid-
Afrika, eerste in Lydenburg. Drie 
geroepe dogters, Louise, Anelda en 
Marietha was die voorlopers van 
baie ander wat in die volgende jaar 
begin profeteer het. Hul eerste 
woorde: 

Woorde van Abba Vader 

Deur Anelda Nel - 36.Woensdag   7 
November  2007  

EK het ‘n behae in  opregte harte, 
harte wat sonder ophou na MY 
soek. EK het ‘n behae in die  wat 
verlang om hul vrede in MY te vind. 
EK sal MY openbaar aan diegene 
wat daarna smag om MY stem te 
hoor. 

Amen 

 37. 8 November  2007    

Die oes van jou verstand is skraal, 
are sonder koring. 

Bid dat die liefde in jou 
vermenigvuldig mag word sodat 
die oes ryklik sal wees. En dit sal 
vrugte wees wat EK met welgevalle 
sal aanskou as EK wandel in MY 
tuin. Die wingerdstokke loop uit, 
die vyebome bot. 

 
JOHANNES deur Marietha Nel 

Woensdag, 31 Oktober 2007 om 
10h57 

Wees bly MY volk, Johannes is hier! 

Ek het hom vir julle gestuur 

Hy het gekom om julle harte 

Weer na MY te bring 

Julle moet hom omring 

En vra 

Wat hy het om aan jul oor te dra 

 

My stem weerklink 

In sommige harte 

Dit werp uit alle smarte 

Begin diep dink 

Sodat MY stem insink 

En EK die KONING kan wees 

Van julle harte 

En hou saam met MY fees 

Julle eie VERLOSSER wil EK wees 

Ek wil jul verlos van julleself 

Begin diep delf 

Soek MY woord in jou 

Dan kom EK gou! 

As jou VERLOSSER, 

REDDER, 

BROEDER 

En VRIEND! 
Woord van Vader deur Louise 

Snyder (Christine Badenhorst)  

Vrydag 10 Okt. 2007 23;30 

(vergelyk met hfst.1 van ”Maak en 
Breek” (dit kom nog!) wat ek `n 
week later ontvang het.) 

Soos ‘n klavier se note verband hou 
met ‘n ghitaar, 

So hou MY Woord verband met `n 
pilaar. 

‘n Pilaar wat in nood bevry. 

So, gedenk MY en jy sal aan die 
lewe bly. 

Die vergete profeet, Bertus 
Hanekom 

24/11/2004 Direk na die doop 
11h40 

Kyk daar is ‘n bevrydende blydskap 
in die wete dat jou geloof en 
vertroue in My, die toets deurstaan 
het. “Vrede vir jou wat naby is.” 
Onthou altyd hierdie woorde: Ek, 
die Vader, sal jou altyd liefhê en 
aan jou vrede gee. 

Amen 
Verdere verwikkelinge in 2008 

Skok en afgryse in die Israel 
geledere oor hierdie Woorde van 
Bo.  

Weiering van ’n ander profetes om 
saam met hulle op een platform nl. 
www.nuweopenbaring.co.za te 
wees.  

Diens in Lydenburg en die 
verwerping van die Woord van Bo. 

Callie se ervaring. 

Duiwel tuis aan die werk 

Vriendskapsbande met gemeente 
van Dries Fourie in Lydenburg. 

Oproepe om te gaan. 

 

 

Lesing 22.04.2018 - DEEL 25 - Dogter van Sion - Is daar nog so `n huis in die RSA? 


